
RAQAMLI AKTIVLAR TUSHUNCHASINING 
EVOLYUTSIYASI VA ULARNI HUQUQIY TARTIBGA 

SOLISHNING QIYOSIY TAHLILI
Yakubov Axtam Nusratulloyevich,

Toshkent davlat yuridik 
universiteti prorektori, 

yuridik fanlar doktori, dotsent
ORCID: 0000-0002-5138-5700

e-mail: akhtam.yakubov@gmail.com

Annotatsiya. Ushbu maqolada zamonaviy raqamli texnologiyalarning jadal rivojlanishi va global 
iqtisodiyotga integratsiyasining kuchayishi natijasida “raqamli aktivlar” tushunchasi xalqaro huquqiy 
munosabatlar tizimida markaziy oʻrinni egallab borayotgani, ayni paytda raqamli aktivlarning 
dolzarbligi, raqamli huquqlar tushunchasining xilma-xilligi va raqamli aktivlarni samarali tartibga 
solishda rivojlangan mamlakatlar tajribasi, shuningdek, ularni faqat moliyaviy vositalarga bogʻlash 
mumkin emasligi haqidagi nuqtayi nazarlar chuqur tahlil qilingan. Shu bilan birga, muallif maqolada 
Oʻzbekiston Respublikasi amaldagi qonunchiligida raqamli aktivlarni huquqiy tartibga solishda 
bartaraf etish zarur boʻlgan boʻshliqlar mavjudligi, xususan, Oʻzbekiston Respublikasi qonunchiligiga 
“raqamli aktivlar” atamasini aniqlashtirish va kengaytirish, ularning virtual mulk (mulkiy huquqlar) 
va mulkiy huquqlarga bogʻliq virtual shaxsiy nomulkiy neʼmatlar va huquqlarga ajratadigan yangi 
tasnifini joriy etish va ularni huquqiy tartibga solishga doir tegishli oʻzgartirishlar kiritish zarurligini 
taʼkidlaydi. Bundan tashqari, maqolada “raqamli huquqlar (raqamli aktiv)”, “raqamli obyekt”, “virtual 
mulk”, “virtual oʻyin mulki” tushunchalarining bir-biridan farqi, raqamli aktivlarni tartibga solish 
uchun fuqarolik qonunchiligidan foydalanish, shuningdek, blokcheyn texnologiyasi, uning asosida 
raqamli moliyaviy aktivlarni yaratish, joriy etish va ulardan foydalanish amaliyotini qayd etganda, 
raqamli moliyaviy aktivlar bajarishi mumkin boʻlgan barcha funksiyalarni hisobga olmasligi tadqiq 
qilingan. Xulosa qismida muallif tomonidan milliy va xalqaro huquqiy doktrina va tajriba Oʻzbekiston 
qonunchiligida raqamli aktivning huquqiy maqomini aniqlashga qaratilgan tahlillar oʻtkazilib, milliy 
qonunchilikni takomillashtirishga qaratilgan takliflar ilgari surilgan.

Kalit soʻzlar: raqamli aktivlar, kriptoaktiv, blokcheyn, virtual mulk, virtual valyuta, kriptovalyuta, 
tokenlar

ЭВОЛЮЦИЯ ПОНЯТИЯ ЦИФРОВЫХ АКТИВОВ И СРАВНИТЕЛЬНЫЙ АНАЛИЗ 
ИХ ПРАВОВОГО РЕГУЛИРОВАНИЯ

Якубов Ахтам Нусратуллоевич, 

проректор Ташкентского государственного 

Аннотация. В статье рассматривается эволюция понятия «цифровые активы» в 
контексте стремительного развития современных цифровых технологий и усиления их 
интеграции в глобальную экономику. Отмечается, что данное понятие постепенно занимает 
центральное место в системе международных правовых отношений. Проведён глубокий 
анализ актуальности цифровых активов, многообразия трактовок категории «цифровые 
права», а также опыта развитых стран по эффективному правовому регулированию данной 
сферы. Подчёркивается, что цифровые активы не следует рассматривать исключительно 
как финансовые инструменты, поскольку их правовая природа значительно шире. Автор 
указывает на наличие правовых пробелов в действующем законодательстве Республики 
Узбекистан в части регулирования цифровых активов. В частности, подчёркивается 
необходимость уточнения и расширения содержания термина «цифровые активы», а также 
введения новой классификации, разделяющей их на виртуальное имущество (имущественные 
права) и виртуальные личные неимущественные блага и права, связанные с имущественными 
интересами. В связи с этим предлагается внести соответствующие изменения и дополнения 
в национальное законодательство для обеспечения комплексного правового регулирования 
цифровых активов. В статье также проводится анализ различий между такими понятиями, 
как «цифровые права (цифровой актив)», «цифровой объект», «виртуальное имущество», 
«виртуальное игровое имущество». Особое внимание уделяется применению норм гражданского 
законодательства для регулирования цифровых активов и исследованию возможностей и 
ограничений использования технологии блокчейн. Автор рассматривает вопросы создания, 
внедрения и использования цифровых финансовых активов на основе блокчейна, отмечая, 
что существующая правоприменительная практика не учитывает все потенциальные 
функции данных активов. В заключительной части статьи представлены результаты 
анализа национальной и международной правовой доктрины и практики, направленного на 
определение правового статуса цифровых активов в законодательстве Узбекистана. На основе 
проведённого исследования сформулированы предложения по совершенствованию национальной 
системы правового регулирования цифровых активов и интеграции её с международными 
подходами.

Ключевые слова: цифровые активы, криптоактив, блокчейн, виртуальное имущество, 
виртуальная валюта, криптовалюта, токены

COMPARATIVE ANALYSIS OF THE EVOLUTION OF THE CONCEPT OF DIGITAL 
ASSETS AND THEIR LEGAL REGULATION

Yakubov Akhtam Nusratulloyevich,
Vice-Rector of Tashkent State University of Law,

Doctor of Science in Law, Associate Professor

Abstract. In this article, as a result of the rapid development of modern digital technologies 
and the strengthening of their integration into the global economy, the concept of “digital 
assets” occupies a central place in the system of international legal relations. At the same time, 
the relevance of digital assets, the diversity of the concept of digital rights, and the experience of 
developed countries in the effective regulation of digital assets, as well as views on the impossibility 
of linking them exclusively to financial instruments, are deeply analyzed. At the same time, the 
author notes in the article that there are gaps in the current legislation of the Republic of Uzbekistan 
that need to be eliminated in the legal regulation of digital assets, in particular, the need to clarify 
and expand the term “digital assets” in the legislation of the Republic of Uzbekistan, introduce 
a new classification that divides them into virtual property (property rights) and virtual personal 
non-property benefits and rights related to property rights, and make appropriate changes to their 
legal regulation. In addition, the article examines the differences between the concepts of “digital 

Kirish
Zamonaviy raqamli texnologiyalar jadal 

rivojlanishi va global iqtisodiyot integrat-
siyasining kuchayishi natijasida “raqamli 
aktivlar” tushunchasi xalqaro huquqiy mu-
nosabatlar tizimida markaziy oʻrinni egallab 
bormoqda. Blokcheyn texnologiyasi, krip-
tovalyutalar, NFT (Non-Fungible Tokens), 
raqamli moliyaviy aktivlar va virtual mulk 
shakllari inson hayotining barcha sohalari-
ga kirib kelishi munosabati bilan ularning 
huquqiy maqomini belgilash zarurati tobora 
oshib bormoqda. Jahon Banki maʼlumotlariga 
koʻra, 2023-yilga kelib raqamli aktivlar bo-
zori 3 trln dollarga yetgan va bu koʻrsatkich 
yiliga 35–40 foiz oʻsish surʼatlari bilan rivoj-
lanmoqda.

Raqamli aktivlarning dolzarbligi nafaqat 
ularning iqtisodiy qiymatida, balki zamo-
naviy jamiyatda fuqarolarning huquq va 
majburiyatlarini amalga oshirishda muhim 
vositaga aylanganligida namoyon boʻlmoqda. 
COVID-19 pandemiyasi davrida raqamli 
texnologiyalarga oʻtish jarayoni tezlashdi va 
bugungi kunda odamlarning intellektual mul-
ki, shaxsiy maʼlumotlari, moliyaviy resurslari 
koʻp hollarda raqamli shaklda saqlanmoqda. 
Yevropa Ittifoqi Komissiyasining “Raqamli 
strategiya – 2030” dasturidan maʼlum 
boʻlishicha, Yevropa aholisining 75 foizi ra-
qamli xizmatlardan foydalanadi va ularning 
virtual mulki hajmi 2025-yilga kelib 500 mlrd 
yevroga yetishi prognoz qilinmoqda.

Xorijiy davlatlar qonunchiligida raqamli 
aktivlarni tartibga solish sohasida sezilarli 
yutuqlar qoʻlga kiritilmoqda. AQSh davlati 

2022-yilda “Raqamli aktivlar boʻyicha Prezi-
dent Farmoni”ni qabul qilib, raqamli dollarni 
joriy etish masalalarini koʻrib chiqishni bosh-
ladi. Yevropa Ittifoqi esa 2023-yilda “Kripto-
aktivlar bozorini tartibga solish toʻgʻrisida”gi 
(MiCA) reglamentni qabul qildi. Singapur,  
Yaponiya, Shveysariya kabi davlatlar 
oʻzlarining raqamli aktivlar boʻyicha komp-
leks qonunchilik bazasini shakllantirgan va 
“raqamli aktivlar xavfsizligi” sohasida ilgʻor 
tajribaga ega.

Rivojlangan mamlakatlar tajribasi shuni 
koʻrsatmoqdaki, raqamli aktivlarni samarali 
tartibga solish nafaqat innovatsion texnolo-
giyalar rivojiga xizmat qiladi, balki fuqarolar-
ning huquqlarini himoya qilish, soliq tizimini 
takomillashtirish va moliyaviy barqarorlikni 
taʼminlashda ham muhim rol oʻynaydi. Ma-
salan, Estoniya “e-Residency” dasturi orqali 
raqamli fuqarolik institutini joriy etgan va 
bu tajriba dunyo miqyosida keng targʻib 
qilinmoqda. Xitoy esa CBDC (markaziy bank 
raqamli valyutasi) joriy etishda peshqadam 
boʻlib, 2022-yilga kelib 260 mln foydalanuv-
chiga ega boʻlgan.

Asosiy qism
Oʻzbekiston Respublikasi “Raqamli 

Oʻzbekiston-2030” strategiyasi doirasida ra-
qamli transformatsiyasini jadallashtirayotgan 
sharoitda raqamli aktivlarni huquqiy tartibga 
solish masalalari alohida ahamiyat kasb 
etmoqda. Mamlakatimizda kriptovalyutalar 
va blokcheyn texnologiyalarining huquqiy 
maqomi toʻliq belgilanmagan, “raqamli aktiv” 
tushunchasining qonuniy taʼrifi mavjud emas 
va bu sohada xalqaro standartlarga mos 

rights (digital asset),” “digital object,” “virtual property,” and “virtual game property,” the use of 
civil legislation to regulate digital assets, as well as the fact that blockchain technology does not 
take into account all the functions that digital financial assets can perform when recording the 
practice of creating, implementing, and using digital financial assets based on it. In the concluding 
part, the author conducted an analysis of national and international legal doctrine and experience 
aimed at determining the legal status of digital assets in the legislation of Uzbekistan and put 
forward proposals aimed at improving national legislation.

Keywords: digital assets, crypto assets, blockchain, virtual property, virtual currency, cryptocurrency, 
tokens

keluvchi kompleks yondashuvni ishlab chi-
qish zarurati mavjud. Shu munosabat bilan, 
xorijiy davlatlar tajribasini oʻrganish va milliy 
qonunchilikni takomillashtirish yoʻllarini bel-
gilash dolzarb ilmiy-amaliy masala sanaladi.

Internet shunday makonga aylanib bor-
moqdaki, uning doirasida koʻplab huquq sub-
yektlari oʻz huquqlarini amalga oshirmoqda 
va oʻz majburiyatlarini bajarmoqda. Bu sharo-
itlarda virtual mulk – raqamli aktivlar miqdo-
rining oshishi Internet olami uchun umumiy 
tendensiyaga aylanmoqda. Biroq hozirgi 
vaqtda fuqarolik huquqi doktrinasida “ra-
qamli aktiv (kriptoaktiv)”, “raqamli moliyaviy 
aktiv” kabi yangi raqamli mulk shaklining toi-
fasi aniq belgilanmagan. Shu munosabat bilan, 
“raqamli aktiv“lar” kabi hodisaning huquqiy 
tabiatini oʻrganish dolzarb koʻrinadi. Bizning-
cha, “raqamli aktiv”, “raqamli moliyaviy ak-
tiv”, “kriptoaktiv” bir maʼnoni anglatib, ushbu 
maqola doirasida bir mazmunli raqamli mulk 
shakllari sifatida tushuniladi. 

“Raqamli aktiv” atamasi ilmiy ishlarda de-
yarli kuzatilmagan. Fuqarolik huquqi fanida 
raqamli huquqlar va raqamli valyuta tabia-
tining oʻzi olimlarda qiziqish uygʻotgan [1, 
75–77-b.]. Shu bois, raqamli huquqni raqamli 
texnologiyalardan foydalanish va (yoki) 
raqamli maʼlumotlardan foydalanish holatla-
rida shakllanadigan munosabatlarni tartibga 
soluvchi alohida huquq sohasiga ajratish 
mumkinligi toʻgʻrisida fikrlar bildirilgan 
edi [2, 450-b.]. Keyinchalik maʼlum boʻldiki, 
“raqamli huquq” tushunchasi faqat raqamli 
valyutalar va moliyaviy aktivlarga nisbatan 
qoʻllanishiga nisbatan kengroq tushuncha va 
uning tarkibiy qismlari hamda mazmuni koʻp 
qirralidir [3, 28–31-b.]. M. A. Rojkovaning 
fikricha, raqamli huquq bilan tartibga solina-
digan munosabatlarning xilma-xilligi tartibga 
solish metodini aniqlash muammosini taqozo 
etadi, bu esa raqamli huquqni huquqning ki-
chik tarmogʻiga ajratish imkoniyati yoʻqligini 
keltirib chiqaradi [4, 7–10-b.].

Raqamli aktivlarni moliyaviy qoʻllash 
kesimida sivilist olimlar qiziqishi avvaldan 

raqamli valyuta va uning tabiatiga qaratilgan 
edi. Baʼzi tadqiqotchilar raqamli valyuta xu-
susiyatlarining pul bilan oʻxshashligi haqida 
fikr yuritgan [5, 136–140-b.]. Biroq aksariyat 
tadqiqotchilar raqamli valyutani mulk toifasi-
ga kiritishgan [6, 24–26-b.].

Raqamli aktivning turli taʼriflariga asos-
lanib, quyidagilarni qayd etish mumkin. 
Birinchidan, raqamli huquqlar tushunchasi 
xilma-xilligi va ularni faqat moliyaviy vosi-
talarga bogʻlash mumkin emasligi haqidagi 
nuqtayi nazarlar koʻpchilik olimlar tomoni-
dan tasdiqlandi. Qonun raqamli huquqlarning 
faqat maʼlum axborot tizimidagi pullik talab-
lari yoki emissiya qogʻozlari aylanishi bilan 
bogʻliq bir qismini koʻrishi bahsli masaladir. 
Ikkinchidan, raqamli aktiv koʻzda tutgan ra-
qamli huquqlar predmeti pul, aniqrogʻi, pullik 
talablar boʻlishi mumkin. Lekin adabiyotlarda 
pullik talabning mohiyatiga yagona yonda-
shuv mavjud emas [7, 28–31-b.]. 

Keng maʼnoda u maʼlum miqdorda pul 
mablagʻini topshirish majburiyatidan iborat. 
Tor maʼnoda pullik talab qarz tushunchasi 
bilan bogʻliq. Eʼtiborlisi, taqsimlangan re-
yestrdagi raqamli moliyaviy aktivlar ular-
ning egasiga tegishli ekanligi toʻgʻrisidagi 
yozuvlar amalda titul funksiyasini oʻtashi 
va oʻz-oʻzidan subyektda istalgan vaqtda 
qayd etilgan raqamli aktiv bilan shartlangan 
moddiy pullarga nisbatan raqamli huquqlar 
mavjudligini anglatmaydi. Raqamli aktivni 
moddiylashtirish uchun pullik talabni taqdim 
etish kerak. Raqamli aktiv egasini axborot 
tizimi doirasida tuzilgan bitim ishtirokchisiga 
nisbatan kreditor yoki qarzdor deb taxmin 
qilish mumkin.

Yana bir jihatga eʼtibor qaratish zarur. 
Raqamli aktiv qimmatli qogʻozlar emissiyasi, 
nodavlat aksiyadorlik jamiyatining ustav 
kapitalida ishtirok etish bilan bogʻliq huquq-
larning ifodasi ham boʻlishi mumkin. Ushbu 
holat korporativ huquq fani uchun yangilik 
sanaladi. Aksiyadorlik jamiyatining ustav 
kapitaliga kiritish mumkin boʻlgan badal-
ning avvalroq mustahkamlangan roʻyxatini 

toʻldiradi. Taʼkidlash kerakki, amaliyotda 
jamiyatning ustav kapitaliga raqamli valyu-
tani kiritish holatlari bugungi kunda xorijiy 
davlatlarda keng tarqalmoqda.

N.S. Aleksandrovaning quyidagi fikrlariga 
toʻliq qoʻshilish mumkin: “Raqamli valyuta – 
bu toʻlov vositasi sifatida qabul qilinishi mum-
kin boʻlgan va uning mulkdorlari oldida javob-
gar boʻlgan shaxs mavjud boʻlmagan elektron 
maʼlumotlardan iborat” [7, 28–31-b.]. Biz 
bu tushunchaning noaniqligini qayd etishga 
majburmiz. Qonunchilikda undan toʻlov vosi-
tasi sifatida foydalanish imkoniyatini tan olish 
raqamli valyutani pul tushunchasiga yaqin-
lashtirishi tabiiy. Qayd etish zarurki, qonuniy 
toʻlov vositalari doirasini belgilash davlatning 
mutlaq vakolati hisoblanadi. Bu masalalar 
ommaviy-huquqiy tartib doirasida koʻrib 
chiqiladigan muammo sanalib, davlatning pul-
kredit tizimiga jiddiy taʼsir koʻrsatadi.

Shu bois ham, tarixda pul tizimi ustidan 
davlat nazorati faqat tanga zarb qilish 
monopoliyasi va fuqarolarning ulardan 
qonuniy toʻlov vositasi sifatida foydalanish 
majburiyati oʻrnatilishi natijasida yuzaga 
kelgan [8, 16-b.]. 

Bundan tashqari, “raqamli valyuta” 
taʼrifining oʻzi, aniqrogʻi, unda Oʻzbekiston 
Respublikasi Fuqarolik kodeksining 95-mod-
dasida “Valyuta qimmatliklari deb hisobla-
nadigan mol-mulk turlari va ular xususida 
bitimlar tuzish tartibi qonun bilan belgilab 
qoʻyiladi. Valyuta qimmatliklariga mulk hu-
quqi umumiy asoslarda himoya qilinadi”, deb 
belgilangan “raqamli valyuta”ni valyuta qim-
matliklari sifatida baholashga fundamental 
asos sanaladi.

Koʻrib turganimizdek, raqamli aktiv 
tushunchasi pullik talablar va emissiya 
qogʻozlari bilan bogʻliq boʻlib, raqamli aktiv-
ning oʻzi ham axborot tizimi ishtirokchilari 
oʻrtasida ayirboshlash jarayoni bilan bogʻliq 
boʻlishi mumkin. Ishtirokchilar toʻgʻrisidagi 
maʼlumotlar axborot tizimi reyestrida mav-
jud boʻlib, bu majburiyatga ega shaxsni aniq-
lash imkonini beradi. Raqamli valyuta esa 

mulkiy kategoriya boʻlib, bunda majburiyatga 
ega shaxs mavjud boʻlmaydi. 

Raqamli valyuta muomalasi imkoniyati 
mustahkamlanganiga qaramay, qonun 
chiqaruvchi tomonidan bunday muomala 
tamoyillari va asosiy mezonlari belgilanma-
gan. Raqamli valyuta muomalasi bilan bogʻliq 
talablarni sud orqali himoya qilish faqat 
bunday valyutaning mavjudligi deklaratsiya 
qilingan taqdirda boʻlishi mumkin.

Nazarimizda, raqamli valyutani tartibga 
solishda qayd etilgan xavotirlar raqamli mu-
hit tushunchalari yetarlicha nazariy ishlab 
chiqilmaganligi, shuningdek, raqamli valyuta 
muomalasini davlat tomonidan qay darajada 
tartibga solinishi mumkinligi boʻyicha xalqa-
ro tajriba mavhumligi bilan bogʻliq. 

Darhaqiqat, muomala uzoq vaqtdan beri 
mavjud, ammo tavsiflangan makonda nazorat 
qilish boʻyicha taʼsirchan mexanizmlar hali 
taklif qilinmagan. Faoliyatni tartibga solish va 
nazorat qilish muammosi raqamli muhitning 
kengayishi sharoitida fuqarolik muomala-
sining koʻplab sohalari uchun dolzarb [9, 
483-b.]. Ayrim tadqiqotchilarning fikricha, 
aynan davlat hokimiyati organlarining mu-
vofiqlashtirish va oʻzaro hamkorlik vazifalari 
tufayli nazorat jarayonida davlat boshqaruvi 
samaradorligi ortib boradi [10, 71–75-b.].

Shubhasiz, kelgusi oʻn yillikda 
Oʻzbekistonda raqamli aktivlarga oid qonun-
chilikni takomillashtirishning zarurligi tabiiy 
jarayon sifatida tushuniladi. Mazkur jarayon-
larda qonun chiqaruvchi raqamli valyutalar 
mulk yoki istiqbolda pulga muqobil vosita 
boʻlishini aniq belgilab olishi lozim. Bularning 
barchasi raqamli huquqlarni himoya qilish 
va ularni huquqiy hamda samarali tartibga 
solish zarurati bilan chambarchas bogʻliqdir.

Hozirda jahon amaliyotida “raqamli ak-
tivlar” kategoriyasining yagona taʼrifi ishlab 
chiqilmagan. Doktrinada “raqamli aktivlar” 
hodisasini belgilashga urinishlar kam kuza-
tiladi. Xususan, raqamli aktivlarning huquqiy 
maqomi va ularni tartibga solish muammo-
lari M. Perrone [11], J. Beier [12], A. Waller  

[13], G. Lastowka [14], K. Sherry [15],  
J. Chambers [16], G. Ferrera [17], S. Tracy 
[18], D. Kirk [19], J. Farwell [20] tadqiqotlari-
da oʻrganib chiqilgan.

Oʻzbekiston Respublikasi qonunchiligida 
“raqamli aktivlar” tushunchasi belgilanma-
gan. Oʻzbek doktrinasida bu hodisaning taʼrifi 
va tavsifi mavjud emas. Oʻrganilayotgan hodi-
saning xususiyatlari va mohiyatini tushunish 
uchun Yevropa davlatlarining doktrinasi va 
qonunchiligiga murojaat qilish maqsadga 
muvofiq.

Charles Blazer [21] raqamli aktivlar 
taʼrifini ularning turlarini sanab oʻtish orqali 
ochib beradi: Microsoft ofis dasturi (masalan, 
Word, Excel yoki PowerPoint) yordamida 
yaratilgan hujjatlar; raqamli fotosuratlar; 
raqamli video; ITunes dagi musiqa. Ushbu 
muallif “raqamli aktivlar” va “raqamli mulk” 
kategoriyalarini birxillashtiradi va ushbu 
hodisalarni “virtual mulk” sifatida koʻrib chi-
qishni taklif qiladi, jumladan, uning obyekt-
lari tarkibiga veb-sayt, agentning shartnoma 
tuzish taklifi, kompyuter oʻyini personaji va 
boshqa nomoddiy raqamli tovarlarni kiritadi 
[21]. 

Raqamli aktivlarning umumiy taʼrifi  
N. Dosch tomonidan taklif etiladi [22]: 
“Kompyuteringizda, saqlash qurilmasi yoki 
veb-saytingizdagi har qanday fayl va har 
qanday onlayn akkaunt yoki obuna”. Bu hodi-
sani tavsiflashda keng yondashuv tarafdori J. 
Conner oʻzining tadqiqotida shunga oʻxshash 
taʼrifni bergan. Ushbu tushuncha tarkibiga 
foydalanuvchi kompyuteridagi har qanday 
raqamli fayl, shuningdek, onlayn akkaunt 
yoki obuna va boshqalarni kiritgan [23]. 

N. Dosch [23] va J. Conner [23] tomonidan 
taklif qilingan taʼriflar mavhum xarakterga 
ega, ammo ular “raqamli aktivlar” tushuncha-
siga kiruvchi obyektlarning butun xilma-xilli-
gini qamrab olishga imkon beradi.

Endi bevosita “raqamli aktivlar” tushun-
chasi va uni huquqiy tartibga solish bilan 
bogʻliq xalqaro tajribaga eʼtibor qaratsak. 
Hozirgi vaqtda koʻpgina mamlakatlar qo-

nunchiligida “raqamli aktivlar” hodisasining 
taʼrifi mavjud emas. Biroq AQShning baʼzi 
shtatlarida bu hodisani belgilashga urinishlar 
boʻlgan. Ushbu kategoriyani oʻrganish uchun 
AQShning alohida shtatlari qonunchiligi tahli-
liga murojaat qilamiz.

Konnektikut shtati qonuni raqamli 
aktivlar taʼrifiga ega emas, buning oʻrniga 
“elektron pochta hisob yozuvi” atamasi 
bilan cheklangan – bu elektron pochta 
xizmati provayderi tomonidan taqdim 
etilgan elektron pochta xizmati yakuniy 
foydalanuvchisi tomonidan joʻnatilgan yoki 
qabul qilingan. Ushbu elektron pochta xiz-
mati provayderi tomonidan mazkur xizmat 
koʻrsatishda odatda saqlangan yoki yozib 
olingan barcha elektron xabarlar; shuning-
dek, har qanday boshqa elektron axborot, 
shu jumladan, billing va toʻlov axboroti, 
boshqa maʼlumotlar elektron pochta xizma-
ti provayderi tomonidan saqlangan yoki  
yozib olingan, elektron pochta xizmati 
provayderining yakuniy foydalanuvchisiga 
taqdim etiladigan elektron pochta xizmatlari 
bilan bevosita bogʻliq boʻlgan” [24].

Virjiniya shtati kodeksida [25] “raqamli 
aktivlar” negizida analog yoki raqamli foto, 
serverda, kompyuterda yoki boshqa elek-
tron qurilmada yoki elektron tashuvchida, 
kompyuter, qurilma va elektron tashuvchi 
mulk shaklidan hamda raqamli aktivlar 
masofadan turib saqlanishi mumkinligidan 
qatʼi nazar, saqlanadigan har qanday matn, 
tasvirlar, multimediya axborot yoki boshqa 
shaxsiy mulk tushuniladi. “Raqamli aktivlar” 
ularga kirish uchun zarur boʻlgan har qanday 
soʻzlar, belgilar, kodlar yoki shartnomaviy 
huquqlarni oʻz ichiga oladi.

Men shtati Vasiyatlar va ishonchli 
boshqaruv ishlari boʻyicha komissiyasining 
raqamli meros sohasidagi oddiy aktivlarni 
ishlab chiqish toʻgʻrisidagi topshirig‘iga koʻra, 
“raqamli aktivlar” deganda elektron shaklda 
saqlanadigan, axborotni olishga yoki kelajak-
da saqlanib turishiga imkon beradigan har 
qanday tashuvchida saqlanadigan axborot, 

shu jumladan, (ammo bu bilan cheklanmas-
dan) hujjatlar, rasmlar, grafiklar, diagramma-
lar, fotosuratlar, ovoz yozuvlari, tasvirlar va 
boshqa axborot yoki toʻplangan maʼlumotlar 
tushuniladi” [26].

2013-yil 14-yanvardagi Oregon shtati 
qonun loyihasi “raqamli aktivlar” batafsil, 
keng ochib berilgan taʼrifini taklif qiladi [26]. 
Ushbu qonun loyihasiga muvofiq, raqamli ak-
tivlar oʻz ichiga quyidagilarni kiritadi (ammo 
ular bilan cheklanmaydi): serverda, kompyu-
terda yoki boshqa jismoniy qurilmada yoki 
elektron tashuvchida saqlanishidan, raqamli 
aktivlar saqlanadigan jismoniy qurilma yoki 
elektron vosita mulki shaklidan qatʼi nazar 
saqlanadigan matn, tasvirlar, multimediya 
axboroti yoki raqamli shaklda saqlanadigan 
boshqa mulk. 

Mazkur shtatda taklif qilingan loyihaga 
koʻra “raqamli aktivlar” quyidagilarni oʻz 
ichiga oladi (ammo ular bilan cheklanmaydi): 
Raqamli aktivlarga kirish uchun zarur boʻlgan 
soʻzlar, belgilar, kodlar yoki shartnomaviy 
huquqlar. Bundan tashqari, ushbu qonun lo-
yihasida “raqamli hisob yozuvi” tushunchasi 
mavjud – “oʻz ichiga: elektron pochta, moli-
yaviy, shaxsiy va boshqa onlayn hisoblarni 
kiritadi (ammo ular bilan cheklanmaydi)” 
[26]. Ushbu qonun loyihasida [26], “shaxsiy 
mulk” oʻz ichiga barcha moddiy va nomod-
diy mulk.... va raqamli aktivlarni kiritishi 
toʻgʻridan toʻgʻri koʻrsatilgan oddiy aktivlar 
mavjud.

Shunday qilib, “raqamli aktivlar” katego-
riyasini talqin qilishning turli xil yondashuv-
larini tahlil qilgandan soʻng, bu hodisa faqat 
kompyuter dasturlari (MicrosoftWord, Excel, 
yoki PowerPoint) orqali inson tomonidan ya-
ratilgan hujjatlar bilan cheklanmasligi kerak, 
degan xulosaga kelishimiz mumkin. 

N. Dosch [26] toʻgʻri taʼkidlaganidek, 
ushbu tushuncha foydalanuvchiga tegishli 
boʻlgan barcha domen nomlarini, qonuniy 
ravishda yuklab olingan har qanday fayllarni 
(masalan, MP3 musiqa fayllari va filmlar), ki-
rish uchun foydalanuvchi nomi va parol kiri-

tishni talab qiladigan Internet texnologiyalari 
asosida yaratilgan har qanday shaxsiy hisob 
yozuvlarni oʻz ichiga olishi kerak (masalan, 
ijtimoiy tarmoq yoki elektron pochta hisob 
yozuvlari, shuningdek, shaxsiy maʼlumotlarni 
saqlaydigan har qanday hisob yozuvlar (ma-
salan, onlayn xarid xizmatlari uchun bank 
hisob yozuvi).

Yuqoridagilarni umumlashtirgan holda 
shuni taʼkidlash mumkinki, AQShning alohida 
shtatlari doktrinasi va qonunlarida “raqamli 
aktivlar” atamasi bilan bir qatorda “raqamli 
mulk”, “virtual mulk”, “nomoddiy mulk” kate-
goriyalari qoʻllanadi. Shuni ham aytish joizki, 
doktrinada raqamli aktivlarni tasniflashning 
aniq mezonlari ishlab chiqilmagan. Bu, bi-
rinchi navbatda, oʻrganilayotgan hodisaning 
xilma-xilligi va shakllarining turlicha ekanligi 
bilan bogʻliq.

Agar “tasniflash” atamasining maʼnosiga 
murojaat etsak, uning ostida: narsalar, ho-
disalarning maʼnoli tartibi, ularning ayrim 
muhim belgilariga koʻra turlarga boʻlinishi 
tushuniladi [27, 786-b.]. Demak, tasnifni ish-
lab chiqish uchun oʻrganilayotgan hodisaning 
belgilarini ajratib olish kerak.

Raqamli aktivlarning joylashuviga asos-
langan holda uning tasnifi sifatida J.C. Beier, 
S. Porter [28] kompyuterda saqlanadigan ra-
qamli aktivlar; smartfonda saqlangan raqamli 
aktivlar; saytga yuklangan raqamli aktivlarni 
ajratadi. Ushbu aktivlarga musiqa, video, 
tibbiy yozuvlar, soliq hujjatlari, moliyaviy 
hisobotlar, Shutterfly yoki Flickr saytlarida 
yoki Dropbox va boshqa shu kabi umumiy 
bulutli saqlash joylarida saqlanadigan fotosu-
ratlar kiradi. Raqamli aktivlarning muomala 
sohasiga koʻra Naomi R. Cahn [28] quyidagi 
tasniflarga ajratadi: shaxsiy, ijtimoiy media 
aktivlari, moliyaviy va biznes hisob yozuvlari 
[29].

Ushbu qayd etilgan tasniflardan ayrim-
larining tahliliga eʼtibor qarataylik. Shaxsiy 
aktivlar kompyuter yoki smartfonda saqla-
nadigan yoki Flickr yoxud Shutterfly kabi 
veb-saytlarga yuklangan raqamli aktivlarni 

oʻz ichiga olishi mumkin. Ular fotosuratlar, vi-
deolar, elektron pochta yoki playlistlarni oʻz 
ichiga olishi mumkin. Fotoalbomlar shaxsiy 
qattiq diskda saqlanishi yoki onlayn tizimlar 
yordamida yaratilishi mumkin. 

Elektron shaklda foydalanuvchilar oʻzla-
rining va oila aʼzolariga tegishli boʻlgan tibbiy 
varaqalar va soliq hujjatlarini saqlashlari 
mumkin. Har bir qayd etilgan raqamli aktiv, 
qoida tariqasida, turli xil kirish vositalarini 
talab qiladi: login, parol, kod soʻzlari va bosh-
qalar.

Ijtimoiy media aktivlar – Facebook, Twit-
ter va boshqa shunga oʻxshash veb-saytlar, 
shuningdek, elektron pochta hisob yozuvlari 
orqali foydalanuvchilar oʻrtasidagi oʻzaro 
aloqa qilish bilan bogʻliq aktivlardir. Ushbu 
saytlar nafaqat foydalanuvchilar oʻrtasidagi 
muloqot uchun xizmat qilishi, balki fotosurat-
lar, videolar va boshqa aktivlar uchun saqlov 
joyi sifatida ham foydalanishi mumkin.

Moliyaviy aktivlarga Internet-banking 
xizmatiga ulangan toʻlov kartalari, PayPal, 
Amazon va boshqa hisob yozuvlar, eBay, Ali-
express va boshqa shu kabi tovarlarni sotish-
ga ixtisoslashgan saytlardagi hisob yozuvlar 
boʻlishi mumkin.

Ishchi hisob yozuvlar, yaʼni shaxsning 
kasbiy faoliyati bilan bogʻliq raqamli aktivlar 
sifatida misol uchun, eBay, Aliexpress sotuv-
chilari oʻzlarining mijozlar bazasini yoki bu-
yurtma va toʻlov maʼlumotlarini kompyuter-
da yoki Dropbox bulut xizmatida saqlashlarni 
koʻrsatish mumkin. Masalan, yozuvchi oʻz 
yozuvlari ustida ishlash uchun maxsus virtual 
ofislardan foydalanishi yoki oʻzining barcha 
asarlarini chop etadigan Internet-blogini  
yuritishi mumkin [29].

Xulosa
Raqamli aktivlarning huquqiy maqomi va 

ularni tartibga solishning xalqaro tajribasini 
kompleks tahlil qilish asosida quyidagi ilmiy-
nazariy va amaliy xulosalarga kelishimiz 
mumkin:

Birinchidan, zamonaviy axborot texnolo-
giyalarining eksponensial rivojlanishi, sunʼiy 

intellekt, blokcheyn, metavers kabi inno-
vatsion texnologiyalarning integratsiyasi va 
raqamli aktivlarning yangi turlari (NFT, DeFi 
tokenlari, raqamli kolleksiyalar)ning doimiy 
paydo boʻlishi “raqamli aktivlar” kategori-
yasining universal va statik taʼrifini ishlab 
chiqishga obyektiv toʻsiq tugʻdiradi. Bu holat 
xalqaro huquqiy amaliyotda funksional va 
moslashuvchan yondashuvlarni qabul qilish-
ni taqozo etadi.

Ikkinchidan, AQSh, Kanada va Avstraliya-
da raqamli aktivlarga oid qonunchilik tahlili 
shuni koʻrsatdiki, ushbu sohadagi normativ 
hujjatlarning aksariyati dispozitiv tabiatga 
ega boʻlib, qonun chiqaruvchilar “kelajakda 
paydo boʻlishi mumkin”, “texnologik rivoj-
lanishni hisobga olgan holda” kabi elastik 
formulirovkalarni qoʻllashmoqda. Bunday 
yondashuv texnologik innovatsiyalarning hu-
quqiy tartibga solish doirasidan chetda qolib 
ketishining oldini oladi va qonunchilikning 
istiqbolga moʻljallanganligini taʼminlaydi.

Uchinchidan, raqamli aktivlar sohasidagi 
qonunchilik ishlab chiqish xalqaro amali-
yotda turli xil institutsional yondashuvlarni 
yuzaga keltirmoqda. AQShda federal va shtat 
darajasidagi normativ hujjatlar oʻrtasida 
muvozanatli taqsimot, Yevropa Ittifoqida 
esa markazlashgan baza (MiCA reglamenti)  
yaratilgan. Singapur, Shveysariya kabi davlat-
lar maxsus tartibga solish tizimlarini joriy et-
gan holda tajribaviy huquqiy mexanizmlarni 
sinashmoqda.

Toʻrtinchidan, raqamli aktivlarning turli 
belgilari boʻyicha (texnik tabiat, iqtisodiy 
funksiya, huquqiy maqom, saqlash usuli) 
tasniflash muammosi xalqaro doktrinada 
yagona yechimga ega emas. Bizningcha, koʻp 
mezonli tasniflash yondashuvi (multi-criteria 
approach) eng maqbul hisoblanib, u raqamli 
aktivlarning mulkiy, qarzdorchilik, korpora-
tiv va shaxsiy (неимущественный) huquqlar 
kategoriyalariga ajratishni nazarda tutadi.

Beshinchidan, raqamli aktivlarga oid xal-
qaro huquqiy doktrina tahlili ularning “gib-
rid tabiati”ni ochib beradi: ular bir paytning 



12.00.03 – FUQAROLIK HUQUQI. 
TADBIRKORLIK HUQUQI. OILA HUQUQI. 
XALQARO XUSUSIY HUQUQ

46 2025-YIL 4-SON
VOLUME 5 / ISSUE 4 / 2025

ISSN: 2181-1938YURISPRUDENSIYA

oʻzida moddiy mulk belgilari (egalik, foydala-
nish, tasarruf), intellektual mulk elementlari 
va moliyaviy instrumentlar xususiyatlarini 
oʻzida mujassam etadi. Bu holat klassik sivi-
listik kategoriyalarni qayta koʻrib chiqishni 
va yangi huquqiy konstruksiyalarni ishlab 
chiqishni talab qiladi.

Oltinchidan, Oʻzbekiston Respublikasining 
amaldagi qonunchiligi raqamli aktivlar-
ni tartibga solishda quyidagi sistemaviy 
boʻshliqlarga ega: a) “raqamli aktivlar” tu-
shunchasining qonuniy taʼrifi mavjud emas-
ligi; b) raqamli aktivlarning mulk huquqi 
obyekti sifatidagi maqomini belgilovchi nor-
mativ baza yetishmasligi; d) raqamli aktivlar 
bilan muomala tartibi va ular ustidan huquq-
larni himoya qilish mexanizmlarining ishlab 
chiqilmaganligi; e) raqamli meros va raqamli 
aktivlarni meros qilib olish masalalarining 
tartibga solinmaganligi.

Yettinchidan, xalqaro tajriba va nazariy 
tadqiqotlar asosida Oʻzbekiston qonunchi-
ligi uchun raqamli aktivlarning quyidagi 
taʼrifini taklif qilishimiz mumkin: “Raqamli 
aktivlar – elektron-raqamli shaklda kod-
langan, axborot tizimlarida saqlanadigan, 

identifikatsiyalanadigan va shaxsga tegishli 
boʻlgan mulkiy va nomulkiy huquqlarni ifo-
dalovchi, iqtisodiy qiymat tashuvchi hamda 
yuridik jihatdan himoyalanadigan axborot 
resurslari”.

Sakkizinchidan, milliy qonunchilikni tako-
millashtirish maqsadida raqamli aktivlarning 
quyidagi tasnifini joriy etish maqsadga mu-
vofiq: a) raqamli moliyaviy aktivlar (kripto-
valyutalar, steyblkoynlar, raqamli qimmatli 
qogʻozlar); b) raqamli intellektual mulk 
(NFT, raqamli kontent, dasturiy taʼminot);  
d) raqamli shaxsiy maʼlumotlar va hisob yo-
zuvlari; e) raqamli ishchi aktivlar (korporativ 
maʼlumotlar bazasi, raqamli infratuzilma 
elementlari).

Toʻqqizinchidan, raqamli aktivlar so-
hasidagi huquqiy tartibga solishni ishlab 
chiqishda xalqaro standartlar va ilgʻor 
tajribalarni hisobga olgan holda, milliy iq-
tisodiy manfaatlar va huquqiy anʼanalarni 
saqlash prinsipiga asoslangan mutavozin 
yondashuvni qoʻllash zarur. Bu jarayon bos-
qichma-bosqich amalga oshirilishi va doimiy 
monitoring hamda baholashni nazarda tuti-
shi lozim.

